
XALQ DEPUTATLARI JIZZAX VILOYATI KENGASHINING
Q A R O R I

2024-yil 14-avgust VI-58-204-3-0-K/24 Jizzax viloyati

Viloyatda qattiq maishiy chiqindilarni to‘plash va olib chiqib ketish bo‘yicha
yuridik shaxslar va yakka tartibdagi tadbirkorlarga ko‘rsatiladigan xizmatlarni

ommaviy oferta shartnomasi asosida amalga oshirish to‘g‘risida

Aholining maishiy chiqindilar bilan bog‘liq xizmatlar sifatidan to‘liq qoniqishini
va tadbirkorlar uchun jozibadorligini ta’minlash, hosil bo‘layotgan chiqindilarni qayta
ishlash darajasini oshirish, chiqindilar to‘planishining oldini olish, atrof-muhitga
yetkazilayotgan salbiy ta’sirni kamaytirish bo‘yicha chora-tadbirlarni amalga oshirish
maqsadida, deputatlar tomonidan bildirilgan fikr-mulohaza va takliflarni inobatga olib,
O‘zbekiston Respublikasi “Mahalliy davlat hokimiyati to‘g‘risida”gi Qonunining 6- va
24-moddalariga asosan xalq deputatlari Jizzax viloyati Kengashi

QAROR QILADI:

1. Viloyat Ekologiya, atrof-muhitni muhofaza qilish va iqlim o‘zgarishi
boshqarmasining 2024-yil 23-maydagi 03/4-3747-sonli xati ma’lumot uchun qabul
qilinsin.

2. Jizzax viloyatida yuridik shaxslar va yakka tartibdagi tadbirkorlar uchun
ularning faoliyat turlari va xususiyatlaridan kelib chiqib, chiqindi to‘plash me’yorlarini
hamda ommaviy oferta bo‘yicha bir birlik uchun maishiy chiqindilarni olib chiqib
ketganlik uchun bir oylik to‘lov miqdori ilovaga muvofiq tasdiqlansin.

3. O‘zbekiston Respublikasi Prezidentining 2024-yil 4-yanvardagi “Chiqindilarni
boshqarish tizimini takomillashtirish va ularning ekologik vaziyatga salbiy ta’sirini
kamaytirish bo‘yicha chora-tadbirlar to‘g‘risida”gi PF-5-son Farmonining 8-bandiga
muvofiq, 2024-yil 1-iyuldan boshlab viloyatda qattiq maishiy chiqindilarni to‘plash va
olib chiqib ketish bo‘yicha yuridik shaxslar va yakka tartibdagi tadbirkorlarga
ko‘rsatiladigan xizmatlarni qonunlarda belgilangan tartibda ommaviy oferta shartnomasi
asosida amalga oshirish yo‘lga qo‘yilishi belgilanganligi ma’lumot uchun qabul qilinsin.

4. Mazkur oferta shartnomasi bo’yicha tadbirkorlik sub’yektlarining faoliyatlari
mavsumiy yoki iqtisodiy - moliyaviy holat mavjud bo’lgan vaziyat tufayli to’xtatilgan
taqdirda, o’sha davr mobaynida chiqindilar uchun to’lov amalga oshirilmaydi.

5. Viloyatdagi barcha sanitar tozalash korxonalari mazkur qaror talabidan kelib
chiqib, yuridik shaxslar va yakka tartibdagi tadbirkorlarga ko‘rsatiladigan xizmatlarni



qonunlarda belgilangan tartibda ommaviy oferta shartnomasi asosida amalga oshirib
borsin.

6. Sanitar tozalash ishlarini tashkil etish markazi Jizzax viloyati hududiy filiali
(O.Salimov) yuridik shaxslar va yakka tartibdagi tadbirkorlarga ko‘rsatiladigan
xizmatlarni ommaviy oferta shartnomasi asosida, amalga oshirib borilishini nazorat qilib
borish vazifasi topshirilsin.

7. Yuqorida belgilangan vazifalar ijrosi yuzasidan tegishli mansabdor shaxslar
tomonidan har chorak yakunida xalq deputatlari Jizzax viloyati Kengashiga yozma
hisobot kiritib borilsin.

8. Viloyat hokimligi Axborot xizmati (A.Binoqulov), viloyat Axborot va
ommaviy kommunikatsiyalar boshqarmasi (U.Adilov), Jizzax viloyat
teleradiokompaniyasi (E.Shermonov), “Jizzax haqiqati” -“Djizakskaya pravda” gazetasi
(B.Nazarov) qarorni rasmiy nashrlarda va OAVlarda e’lon qilinishini ta’minlasin.

9. Ushbu qaror rasmiy e’lon qilingan kundan boshlab kuchga kiradi.
10. Mazkur qarorning ijrosini ta’minlash xalq deputatlari Jizzax viloyati

Kengashining Agrar, suv xo‘jaligi masalalari va ekologiya bo‘yicha doimiy komissiyasi
hamda viloyat hokimining o‘rinbosari H.Hasanov, nazorat qilish Mahalliy budjet,
iqtisodiy islohotlarni amalga oshirish, investitsiyalar va tadbirkorlikni rivojlantirish
masalalari bo‘yicha doimiy komissiyasi va Sanoat, transport, qurilish, kommunal soha va
aholiga xizmat ko‘rsatish masalalari bo‘yicha doimiy komissiyasi hamda shahar va
tumanlar hokimlari zimmasiga yuklansin.

Kengash raisi SALIYEV ERGASH
ALIBEKOVICH



Xalq deputatlari Jizzax viloyati Kengashining
2024-yil 14-avgustdagi

VI-58-204-3-0-K/24 -son qaroriga
1-ilova

Jizzax viloyatida yuridik shaxslar va yakka tartibdagi tadbirkorlar uchun ularning faoliyat turlari va xususiyatlaridan kelib chiqib, chiqindi to‘plash
me’yorlarini hamda ommaviy ofertada bo‘yicha bir birlik uchun maishiy chiqindilarni olib chiqib ketganlik uchun bir oylik to‘lov miqdori

A B V G D Ye J=D/Ye Z=G/1000*30*J

1 Ma’muriy va boshqa davlat muassasalari (tashkilotlar, ofislar,
idoralar, banklar va boshqalar) 1 ta xodim 398

60 000 445 134,8

1 609,5

2 Mehmonxona, umumiy yotoqxona, dala hovli va boshqalar 1 ta o‘rin 144 582,3

3 Maktabgacha ta’lim muassasalari (bolalar bog‘chasi, yasli va
boshqalar) 1 ta o‘rin 203 820,9

4 Maktab, kollej, oliy ta’lim va boshqa o‘quv muassasalari 1 ta o‘quvchi, student 41 165,8
5 Poliklinika 1 ta tashrif buyuruvchi 151 610,6

6 Shifoxona, sanatoriya, pansionat, davolash-profiliktika
muassasalari va boshqalar 1 ta ko‘yka-o‘rin 684 2 766,1

7
Bozorlar, supermarketlar, gipermarketlar, oziq-ovqat
do‘konlari, yarmarkalar, xo‘jalik tovarlari do‘konlari, savda
pavilionlari, kioskalar, savdo chodirlari va boshqalar.

1 m2 savdo maydoni
uchun 35 141,5

8 Vokzallar, avtovokzallar, aeroportlar va boshqalar. umumiy maydonning
1m2 qismida 0,5 2,0



9 Umumiy avtoturargohlar, avtoyuvish joylari, yonilg‘i quyish
shaxobchalari, shaxsiy avtoturargohlar va boshqalar. 1 ta avto o‘rin 1496 6 049,8


